Raport për rezultatet e konsultimeve publike

1. Titulli i draft aktit
Projektligji “Për një shtesë në ligjin nr. 29/2023, “Për tatimin mbi të ardhurat”, të ndryshuar”

2. Kohëzgjatja e konsultimeve
Afati nga periudha e kontaktimit nga grupet e interesit deri te vendimmarrja për draftim, është shtrirë në një periudhë kohore prej disa muajsh, dhe ka përfunduar me vendimmarrjen e Ministrisë së Financave për draftimin e projektligjit në muajin Mars të vitit 2026.

3. Metoda e konsultimit
Konsultimi dhe marrja e komenteve janë realizuar në formën e komunikimeve të drejtpërdrejta dhe shqyrtimit të kërkesave të dërguara në rrugë zyrtare pranë Ministrisë së Financave nga grupet e interesit përkatëse. Këto komunikime paraprake dhe kërkesa shërbyen si indicia kryesore për hartimin e projektligjit.

4. Palët e interesit të përfshira
Palët kryesore që kanë dhënë kontributin e tyre duke ngritur këto problematika dhe duke dorëzuar kërkesat e tyre pranë Ministrisë së Financave janë individë pensionistë që jetojnë ose synojnë të jetojnë në Shqipëri si rezidentë tatimorë, si dhe Shoqata e të Verbërve të Shqipërisë.

5. Pasqyra e komenteve të pranuara me arsyetimin e komenteve të pranuara/ refuzuara
	Çështja e  adresuar

	Komenti

	Palët e interesuara
	Vendimi
	Justifikimi

	Përjashtimi nga tatimi i pensioneve të huaja
	Kërkesë nga individë rezidentë në Shqipëri ose që synojnë të jetojnë në Shqipëri, për heqjen e barrierave tatimore mbi pensionet dhe shpërblimet e ngjashme të përfituara nga shtete të huaja, për ta bërë Shqipërinë më tërheqëse për jetesë.
	Individë/Pensionistë rezidentë në Shqipëri ose që synojnë të jetojnë në Shqipëri
	I pranuar
	Ndryshimi u pranua me synimin për të stimuluar "ekonominë e argjendtë" dhe për të kthyer Shqipërinë në një destinacion të preferuar për pensionistët e huaj dhe diasporën. Ardhja e këtyre individëve rrit konsumin dhe të ardhurat indirekte për buxhetin (TVSH, etj.) pa krijuar asnjë barrë shtesë për skemën vendase të sigurimeve shoqërore, pasi këta persona nuk kanë kontribuar në të.

	Lehtësi tatimore për personat me statusin e të verbërit
	Kërkesë për të saktësuar ligjërisht përjashtimin nga tatimi mbi të ardhurat personale të individëve dhe të vetëpunësuarve të vetëm që kanë statusin e personit të verbër.
	Shoqata e të Verbërve të Shqipërisë
	I pranuar
	Ndryshimi u pranua për të harmonizuar kuadrin ligjor tatimor me ligjin nr. 8098, datë 28.3.1996, “Për statusin e të verbërit”. Kjo masë është një instrument i drejtësisë sociale, që synon të kompensojë kostot shtesë të jetesës që kjo kategori përballon dhe të nxisë integrimin e tyre në tregun e punës.



